ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 3-Ի N 670-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
[bookmark: bookmark0]Հայաստանի Հանրապետության կառավարության 2014 թվականի հուլիսի 3-ի «Բարձր լեռնային վայրերում, ծանր, վնասակար, առանձնապես ծանր, առանձնապես վնասակար աշխատանքներ կատարելու դեպքերում պետական պաշտոններ և պետական ծառայության պաշտոններ զբաղեցնող անձանց տրվող հավելումների չափերը և վճարման կարգը սահմանելու մասին» N 670-Ն որոշման (այսուհետ՝ նաև Որոշում) 3-րդ կետով սահմանված է, որ Որոշման 1-ին կետի 2-րդ ենթակետի դրույթները չեն տարածվում Հայաստանի Հանրապետության պաշտպանության, ազգային անվտանգության, ոստիկանության համակարգերում զինվորական ծառայության պաշտոն զբաղեցնողների, քրեակատարողական ծառայության և փրկարար ծառայության ծառայողների վրա: 
[bookmark: _GoBack]Մինչև «Ազգային անվտանգության մարմինների մասին» օրենքում փոփոխություն կատարելու մասին» 2022 թվականի դեկտեմբերի 23-ի ՀՕ-612-Ն, «Ազգային անվտանգության մարմիններում ծառայության մասին» օրենքում լրացումներ և փոփոխություններ» կատարելու մասին» 2022 թվականի դեկտեմբերի 23-ի ՀՕ-613-Ն, «Հատուկ պետական պաշտպանության ենթակա անձանց անվտանգության ապահովման մասին» օրենքում փոփոխություններ և լրացումներ կատարելու մասին» 2022 թվականի դեկտեմբերի 23-ի ՀՕ-610-Ն և «Պետական կառավարման համակարգի մարմինների մասին» օրենքում փոփոխություն և լրացում կատարելու մասին» 2022 թվականի դեկտեմբերի 23-ի ՀՕ-611-Ն օրենքների ընդունումը Պետական պահպանության ծառայությունը Ազգային անվտանգության մարմինների համակարգի կազմում էր գտնվում, հետևաբար Որոշման վերոնշյալ՝ 3-րդ կետի դրույթը տարածվում էր նաև պետական պահպանության ծառայողների վրա։ Ուստի հաշվի առնելով վերը հիշատակված օրենքների փոփոխությունները՝ անհրաժեշտություն է առաջացել Որոշման 3-րդ կետում առանձին նշել պետական պահպանության համակարգում զինվորական ծառայության պաշտոն զբաղեցնողներին։ 

2. Առաջարկվող կարգավորման բնույթը
[bookmark: bookmark1]«Ազգային անվտանգության մարմինների մասին», «Ազգային անվտանգության մարմիններում ծառայության մասին», «Հատուկ պետական պաշտպանության ենթակա անձանց անվտանգության ապահովման մասին» և «Պետական կառավարման համակարգի մարմինների մասին» օրենքներում կատարված վերոնշյալ փոփոխությունների արդյունքում անհրաժեշտություն է առաջացել Որոշման 3-րդ կետում կատարել համապատասխան լրացում և սահմանել, որ Որոշման 1-ին կետի 2-րդ ենթակետով սահմանված հավելումների վճարման վերաբերյալ դրույթները չեն տարածվում (կարգավորումը կշարունակի գործել նույն տրամաբանությամբ) պետական պահպանության համակարգում զինվորական ծառայության պաշտոն զբաղեցնողների վրա։

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է Վարչապետի աշխատակազմի քաղաքացիական ծառայության գրասենյակի կողմից:

4. Ակնկալվող արդյունքը
Նախագծի ընդունմամբ վարձատրության հավասար պայմաններ կապահովվեն Հայաստանի Հանրապետության պաշտպանության, ազգային անվտանգության, պետական պահպանության, ոստիկանության համակարգերում զինվորական ծառայության պաշտոն զբաղեցնողների, քրեակատարողական ծառայության և փրկարար ծառայության ծառայողների համար։

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
«Հայաստանի Հանրապետության կառավարության 2014 թվականի հուլիսի 3-ի N 670-Ն որոշման մեջ լրացում կատարելու մասին» Կառավարության որոշման ընդունմամբ պետական բյուջեում եկամուտների կամ ծախսերի փոփոխություն չի սպասվում:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ներկայացվող նախագիծը չի բխում համապատասխան ռազմավարական փաստաթղթերից։


